
Wias vor Weihnachten zuageht.
Es gibt könne Feirta, dö in Leutn so viel Kopf-

reißn anmachan, als wia d' Weihnachtn, und das
is eigentli netto wögn da Chriftbamgschicht. Da
Bam selm kam ja nöt so hart an. Ma kann sie
oan kafn, dabetteln und stehln kann mar 'n ah;
abar wann s' oan dawischn, macht ar oan koan
guatn Deanst, und um das Christgfchenk, was oan
da Inga oda da Gstandarm vaspricht, derf ma si
nöt reißn.
Nu, und hast an Bam, aft muaßt Dars erst

austüpfeln, wost'n hinstöcka sollst, daß 'n dö klonn
Fratzn nöt schan ehzeit afstöbern. Wann f a ganz's
Jahr nöt in Kella, in d' Holzlag odar af'n Bodn
kemman, in da Weihnachtswocha schnofeln s' gwiß
übarall hin. Kannst eahs nu so gnau sagn, wann
und vo wo 's Christkindl kimmt, so moan s' doh
ollweil nu, sö müassn ehenta schan a Gspur kriagn,
vo wo's eigentli herkemma tuat.
Weiters Kopfreißn macht oatr 's Bamafputzn.

Ma woaß ja gar nimma, was ma afihänga soll!
In da Stadt drinn siahgst so viel Sachan, daß D'
gar nöt auswoaßt. Früaha hat ma halt vagold'te
Nuß, papierane Köttna und ollahand Kreuzabacht
affitan: abar iatzt wissen s' ja gar nimma, was
f olls dranhänga solltn. Glösane Bögl, wollane
Äffn, tschokaladane Kapuzina und zugrane Pam-

